Konsep Wakalah: Aplikasi dalam takaful

TAKAFUL merupakan satu dari-
pada sektor yang berkembang
pesat pada hari ini seiring den-
gan keperluan umat terhadap
pengurusan kewangan. Melihat
kepada perkembangan sihat ini,
takaful bukan lagi bertindak se-
bagai alternatif kepada sistem
insurans konvensional malah
ia telah bertukar menjadi ke-
wajipan kepada setiap umat Is-
lam sekiranya ingin mengambil
produk perlindungan.

Sejajar dengan aspirasi ne-
gara untuk muncul sebagai hab
global industri kewangan Islam,
Bank Negara Malaysia (BNM)
telah memperkenalkan bebera-
pa piawaian mengenai kontrak
syariah kepada industri kewan-
gan Islam termasuk takaful bagi
memastikan ~ setiap institusi
mematuhi kehendak syariah
dalam urusan kewangan dan
pada masa yang sama memberi
keyakinan kepada pengguna.
Ini bersesuaian dengan sistem
kewangan Islam sangat mene-
kankan perihal kontrak yang
digunakan dalam sesuatu tran-
saksi. Ia haruslah mempunyai
asas dan sandaran dalil syariah
yang jelas sebelum diaplikasi-
kan terhadap sesuatu produk
kewangan atau transaksi yang
ingin dilakukan.

Dalam  takaful, kontrak
wakalah adalah satu kontrak
asas yang utama. Perkataan
wakalah daripada perkataan
Arab “wakala’ 'yang membawa
erti menjaga, menjamin, me-
lengkap dan menyerah. Apa-
bila dikatakan seorang itu
wakil bererti orang itu adalah
sebagai penjaga, penjamin,
pelengkap atau seseorang itu
diserahkan kepadanya sesuatu
hal atau urusan untuk dilaku-
kannya. Dari segi istilah pula,
kebanyakan ulama mentakrif-
kan wakalah sebagai seseorang
(prinsipal) memberikan kuasa
kepada orang lain (ejen) un-
tuk melakukan sesuatu yang ia
patut melakukannya di dalam
perkara yang boleh dilakukan
(mengikut syara’) oleh orang
yang menggantikannya semasa
hayatnya. -

Ulama bersepakat menyata-
kan bahawa Islam mengharus-

kan seseorang itu melantik wak-
ilnya di dalam sesuatu urusan.
Ini bertepatan dengan tindakan
Rasulullah SAW yang melantik
wakil-wakil baginda di dalam
banyak perkara, sebagai con-
toh baginda telah melantik Aba
Rafie’ sebagai wakilnyadidalam
perkahwinan Maimunah, mel-
antik Al-Dhamiri sebagai wakil
di dalam perkahwinan Ummu
Habibah. Baginda juga telah
melantik pegawai-pegawai se-
bagai wakil baginda dalam me-
mungut zakat, mengelolakan
askar dan mentadbir negeri-
negeri dan daérah-daerah seba-
gaimana yang dinukilkan oleh
Syeikh Dr. Wahbah Al-Zuhaili
dalam buku Al-Figh Al-Islami.
Di dalam takaful, kontrak
wakalah ini digabungkan ber-
sama dengan kontrak ijarah
amal yang membentuk kontrak
Wakalah bi al-Ujrah. Pengga-
bungan dua kontrak itu tadi

- menyebabkan pengendali taka-

ful berhak untuk menerima dan
mendapat upah tertentu hasil
daripada pemberian tenaga
kerja dan kepakaran di dalam
mengendalikan dana takaful.
Antara kepakaran dan kerja
yang dilakukan oleh pengen-

dali takaful merangkumi proses

pengunderitan, di mana setiap
peserta yang ingin menyertai
takaful perlu dinilai dari sudut
kewangan dan kesihatan sebe-
lum diterima masuk ke dalam
takaful. Proses pengunderitan
ini antara fungsi terpenting
dalam takaful kerana ia pe-
nentu kadar sumbangan sese-
orang ke dalam dana takaful.
Pada masa yang sama, pengen-
dali takaful yang juga bertindak
sebagai wakil kepada peserta
akan mencurahkan kepakaran-
nya dalam menilai setiap kes
tuntutan yang dilakukan su-
paya wang dana takaful diberi-
kan kepada peserta yang layak.

Walaupun pengendali takaf-
ul dibenarkan untuk mengam-
bil upah, beberapa kriteria
perlu dipenuhi bagi mengelak-
kan kontrak wakalah terbatal.
Antara komponen utama ialah
peserta perlu bersetuju dengan
upah yang akan dikenakan oleh
pengendali takaful semasa pros-
es penyertaan takaful. Upah ini
boleh diilustrasikan sama ada
dalam bentuk amaun sebenar,
nisbah tertentu daripada jum-
lah tertentu seperti 30 peratus
daripada jumlah sumbangan
atau amaun yang dihubungkan
kepada sesuatu penanda aras.

Bukan sekadar itu sahaja, ter-
dapat juga pengendali takaful
yang melakukan pelaburan ter-
hadap dana takaful atau dana
pelaburan peserta menggunakan
kontrak wakalah. Bagi transaksi
seperti ini kontrak Wakalah bil
Istithmar diguna pakai bagi me-
layakkan pengendali takaful
mendapat upah di atas pelaburan
yang dilakukan di samping upah
pengurusan dana takaful yang
telah dikenakan. Majlis Penasi-
hat Syariah BNM juga telah me-
mutuskan pada mesyuarat khas
kedua bertarikh 18 Jun 2007 ba-
hawa kontrak Wakalah bil Istith-
mar diharuskan di sisi syarak.
Walau bagaimanapun, kontrak
Wakalah bil Istithmar tidak
membenarkan pengendali takaf-
ul untuk mengambil sebarang
keuntungan di atas pelaburan
yang telah dilakukan sebagaima-
na kontrak mudarabah yang ber-
gantung semata-mata kepada
keuntungan pelaburan.

Sebagai peserta takaful, anda
seharusnya berusaha untuk
memahami setiap kontrak yang
diaplikasikan dalam takaful su-
paya dapat mengetahui kesan-
kesan yang berlaku sekiranya
bertransaksi. Dengan ini, anda
dapat menilai ketelusan dan
kelebihan sistem takaful den-
gan lebih adil, malah pada masa
yang sama memberikan kebai-
kan dari sudut perlindungan ke-
pada anda sekeluarga.

PENULIS adalah Ketua Unit Syariah,
Pengurusan Strategik & Syariah,
Great Eastern Takaful Berhad



